
					এই পাতাটির মুদ্রণ সংশোধন করা প্রয়োজন। 
abr8 帘不q零
প্রপৌত্র। প্ৰকাণ্ড শরীর, ছোট্ট মাথা, টিয়েপাখীর মত ঠোঁট-ঢাকা নাক, বসা চোখ, ভৈরবনারায়ণ ছিল মূর্তিমান পাপ। সে ছেলেবেলা থেকে কুস্তি, লাঠিখেলা, তলওয়ার খেল, সড়কি-চালান ছাড়া আর কিছুই করেনি। ফলে তার শরীরে ছিল শুধু বল, আর ছিল না। দয়ামায়ার লেশমাত্র। পূজার সময় সে পাঠাবলি, মােষবিলি নিজহাতেই দিত, আর মোষবিলির পর সে যখন রক্তে নেয়ে উঠত, তখন তার কি আনন্দ, কি উল্লাস । গরীব লোকের উপরে তার অত্যাচারের আর সীমা ছিল না। কারণে অকারণে সে লোককে মারপিট করত, যেন ভগবান তাকে হাত দিয়েছেন আর পাঁচজনের মাথা ভাঙবার জন্য। গা-সুদ্ধ লোক, গী-সুদ্ধ কেন-দেশ-সুদ্ধ লোক তাকে ভয় করত, কারণ তার লোককে খুন করতেও বাধত না। তার সঙ্গী ছিল। লাল খাঁ, কালো খাঁ, সরিৎউল্লা ফকির, আর ময়নাল। চারজনেই নামজাদা লেঠেল, আর চারজনই কে-পরোয় লোক। লাল খাঁ, কালো খাঁ ছিল জাতসিপাই, আর যার নুন খায় তার জন্য প্ৰাণ দিতেও প্ৰস্তুত। সরিৎউল্লা ফকির ছিল অদ্ভুত লোক! সে একবার সাত বৎসরের জন্য জেল খেটে বেরিয়ে হল ফকির। তার পরণে ছিল আলখাল্লা, আর গলায় ছিল নানা রঙের কঁচের মালা | এদানিক কোথাও কাজিয়া বাধলেই সে ফকিরী সাজ ছেড়ে লেঠেলি বেশ ধরত। আর ফকির সাহেব সড়কি ধরলেই খুন। ময়নাল ছিল নেহাৎ ছোকরা। বছর আঠারো বয়েস, সরিৎউল্লার সাগরেদ, আর অদ্ভুত তীরন্দাজ। তার তীর যার রাগ লাগত, তারই DBB S DBD S DBDS DD SDDDS SBBB BDBDBS SDBD কুল-পুরোহিত। তিনি ভৈরবনারায়ণের সকল রকম দুষ্কর্মের প্রশ্ৰয় দিতেন । চক্রবর্তী মহাশয়ের কথা ছিল যে, মজুমদার বংশে এতকাল পরে একটি দিকপাল জন্মেছে। —এই ছোকরাটি বংশের নাম উজ্জ্বল করবে। এই লেঠেল ও পুরোহিত ছিল তার ইয়ার-বাকসি। এত যথেচ্ছাচারের ফলে যে, সে জেলে যায়নি, তার কারণ তখন এ অঞ্চলে বিশ ক্রোশের ভিতরও একটি থানা ছিল না ।

		 এই পাতা শেষ সম্পাদিত হয়েছে ০৪:১৯টার সময়, ৩১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

